
D Ladäärne-Uusstellig uff em Minschterplatz und d Waage- & Reggwisyte-Uusstellig bi dr 
Kasäärne sin vom Määntig znacht bis am Mittwuch demoorge! Deert und an de Verkaufs
ständ (CINS) in dr Stadt ka men au alli Zeedel, Schnitzelbängg und d Blaggedde kaufe.

Fasnacht für alli zum Kennelehre und Usprobiere. Do findsch alli Infos: jetzt-fasnacht.ch

D Zeedellääsede isch am Sunntig noo dr Fasnacht, am 1. Meerz 26, vom Finfi bis am 
Siibeni zoobe: Baseldytschi Bihni, im Lohnhof 4, 4051 Basel. D Foyer-Bar isch vom Vieri 
ewägg offe und dr Yydritt isch frei.

Kai Gipfel z hooch
Uff em Gipfel vom sich sälber iberschetze

Ych wandere, ych wandere
vom ainte Hoorn zem andere
mit Hiking bisch hyt voll drby
e Gipfelselfie das muess sy

I fyyl mi wien e Alpstaibogg.
Bruuch sicher au kai Wanderstogg.
Die dyyrschte Maarge haan i aa,
au wenn i gaar kai Fitness haa.
Bäärgfierer? – Bruuch i sicher nit,
nimm numme s hailig Handy mit.

Ych wandere, ych wandere
vom ainte Bass zem andere
dr wyss-blau-wyssi Wanderwääg.
Weisch yolo, Alte – ych bi swag!

Mach alles, wie uff TikTok gsee,
stampf mit de FlipFlop dure Schnee.
Post bi Insta crazy Sache,
wo me baardu sotti mache.
S goot ooni Klättersail in d Wand.
Uff Facebook gseesch mi Sunnebrand.

Ych wandere, ych wandere
vom ainte Stai zem andere
stotzig wirds, doch i styyg heecher
kumm em Himmel langsam neecher

Ych nimm mi Phone und steggs an Stick,
wills so die beschte Bilder git.
Doch uff aimol goots nimm wyter.
Mischt, my Laag isch schandbaar schytter.
Kum nit voraa und zrugg kai Schritt.
Ha Schiss, wills doo kai Wääg mee git.

Ych wandere, ych wandere
vom ainte Spalt zem andere
rutschig wirds und s Wätter ruucher
d Bei sin mied, mi Stimmig duucher

Und will i nimmi aabe kaa,
lytt ych halt schnäll dr Rettig aa:
«Miend mi hoole! Jo jetzt – Sorry»
Wow, das git e cringy Story!
Wenn si kemme, duen i streame,
alles live uff YouTube beame.

Ych wandere, ych wandere
vom ainte Kick zem andere
extrem riskant, will Klicks muesch haa 
baraad stoot au dr Sänsemaa

De Influencer iire Hype:
d Bäärg-Rettig koo loo und denn swipe.
Moraal zu dääre Gschicht gits nit.
Mir findes aifach nit so lit,
ass Mensche mien iir Lääbe setze,
fyr die Lyt, wo sich iberschetze.

yolo. .  .  .  .  .  .  .  .  .  You Only Live Once (Du lebst nur einmal)
Alte . .  .  .  .  .  .  .  .  .  Kumpel, Kollege, Freund
swag. .  .  .  .  .  .  .  .  coole, selbstsichere Art (von Engl. to swagger) 
(Selfie-)Stick. .  .  ausziehbarer Stab für die Kamera und Selbstporträt
cringy. .  .  .  .  .  .  .  Gefühl von Fremdscham, peinlich, unangenehm 
streamen. .  .  .  .  .  live Übertragung von Audio- od. Videodaten im Internet
beamen . .  .  .  .  .  .  etwas in minimaler Zeit senden
swipe. .  .  .  .  .  .  .  .  Wischbewegung auf Screen, Wechsel zum Nächsten
lit. .  .  .  .  .  .  .  .  .  .  .  cool, krass, super, abgefahren

Das Sujet kasch au adaptiere

uff die, wo wänn d Wält regiere.

Fyr Greessewaan & «wyter koo»,

mien anderi iir Lääbe loo 

D Latärne-Usstellig uf em Münsterplatz und d Wage- & Requisite-Usstellig bi dr Kasärne 
sin vom Mäntig znacht bis am Mittwuch am morge! Dört und an de Verkaufsständ (CINS) 
in dr Stadt ka men au alli Zeedel, Schnitzelbängg und d Plakette kaufe.

Fasnacht für alli zum Kennelehre und Usprobiere. Do findsch alli Infos: jetzt-fasnacht.ch

D Zeedellääsede isch am Suntig nach dr Fasnacht, am 1. März 26, vom 17.00 bis 19.00. 
Baseldytschi Bihni, im Lohnhof 4, 4051 Basel
D Foyer-Bar isch offe ab 16.00 und dr Itritt isch gratis.

yolo. .  .  .  .  .  .  .  .  .  You Only Live Once (Du lebst nur einmal)
Alte . .  .  .  .  .  .  .  .  .  Kumpel, Kollege, Freund
swag. .  .  .  .  .  .  .  .  coole, selbstsichere Art (von Engl. to swagger) 
(Selfie-)Stick. .  .  ausziehbarer Stab für die Kamera und Selbstporträt
cringy. .  .  .  .  .  .  .  Gefühl von Fremdscham, peinlich, unangenehm 
streamen. .  .  .  .  .  live Übertragung von Audio- od. Videodaten im Internet
beamen . .  .  .  .  .  .  etwas in minimaler Zeit senden
swipe. .  .  .  .  .  .  .  .  Wischbewegung auf Screen, Wechsel zum Nächsten
lit. .  .  .  .  .  .  .  .  .  .  .  cool, krass, super, abgefahren

Kei Gipfel z hoch
Uf em Gipfel vo dr Sälbschtüberschetzig

Ich wandere, ich wandere
vom einte Horn zum andere
mit Hiking bisch hüt voll drbi
e Gipfelselfie das muess si

I fühl mi wien e Alpsteibock.
Bruch sicher au kei Wanderstock.
Die türschte Marke han i a,
au wenn i gar kei Fitness ha.
Bärgfierer? – Bruch i sicher nit,
nim nume s heilig Handy mit.

Ich wandere, ich wandere
vom einte Pass zum andere
dr wiss-blau-wissi Wanderwäg.
Weisch yolo, Alte – ich bi swag!

Mach alles, wie uf TikTok gseh,
stampf mit de FlipFlop dure Schnee.
Post bi Insta crazy Sache,
wo me unbedingt sott mache.
S got ohni Klätterseil in d Wand.
Uf Facebook gsehsch mi Sunnebrand.

Ich wandere, ich wandere
vom einte Stei zum andere
steiler wirds, doch i stig höcher
kumm em Himmel langsam nöcher

Ich nimm mi Phone und stecks an Stick,
wills so die beste Bilder git.
Doch uf eimol gots nümm witer.
Mist, mi Lag isch wirklig schitter.
Kum nit vorwärts und zruck kei Schritt.
Ha Schiss, wills do kei Wäg meh git.

Ich wandere, ich wandere
vom einte Spalt zum andere
rutschig wirds und s Wätter rucher
d Bei sin mied, mi Stimmig ducher

Und will i nümmi abe ka,
lütt ich halt schnäll dr Rettig a:
«Miend mi hole! Jo jetzt – Sorry»
Wow, das git e cringy Story!
Wenn si kömme, duen i streame,
alles live uff YouTube beame.

Ich wandere, ich wandere
vom einte Kick zum andere
extrem riskant, will Klicks muesch ha 
bereit stoht au dr Sensema

De Influencer ihre Hype:
d Bärg-Rettig ko loh und denn swipe.
Moral zu däre Gschicht gits nit.
Mir findes eifach nit so lit,
dass Mensche mien ihr Läbe setze,
für die Lüt, wo sich überschetze.

Das Sujet kasch au adaptiere

uff die, wo wänn d Wält regiere.

Für Grössewahn & «witer ko»,

mien anderi ihr Läbe lo 

